

ԼՈՌԻ ԲԵՐԴ ՀԱՄԱՅՆՔԻ ՂԵԿԱՎԱՐԻ ԲՅՈՒՋԵՏԱՅԻՆ ՈՒՂԵՐՁԸ

        Լոռի Բերդ համայնքի 2026 թվականի բյուջեն մշակվել է հիմք ընդունելով համայնքի 2026-2028 թվականների միջնաժամկետ ծախսերի ծրագիրը՝ 2026 թվականի համայնքի զարգացման հիմնախնդիրների լուծման համար անհրաժեշտ ֆինանսական միջոցների պլամավորման հիման վրա:
     Բյուջեի նախագիծը կազմվել է «Հայաստանի Հանրապետության բյուջետային համակարգի մասին» ՀՀ օրենքի պահանջներին համապատասխան, որի ձևավորման հիմքում ընկած են խնայողականությունը, հաշվեկշռվածությունը, արդյունավետությունը, հավաստիությունը, հստակությունը և հրապարակայնությունը։ 
      2026 թվականի բյուջետային տարվա Լոռի Բերդ համայնքի զարգացման հիմնական ուղղություններն են.
· բարելավել համայնքի ֆինանսական վիճակը՝ անշարժ գույքի հարկի բազաները և բարձրացնելով սեփական եկամուտների հավաքագրման մակարդակը,
· բարձրացնել բնակչությանը մատուցվող համայնքային ծառայությունների մակարդակը և որակը,
· իրականացնել կրթության, մշակույթի և սպորտի բնագավառների համայնքային ենթակառուցվածքների պահպանման և շահագործման աշխատանքներ,
· կապիտալ ներդրումներ կատարել նախակրթական հաստատությունների շինարարության գործում՝ ապահովելով նախադպրոցական կրթության հասանելիությունը առավել մեծ թվով շահառուների համար,
· կապիտալ ներդրումներ կատարել համայնքի ճանապարհների շինարարության բնագավառում, 
· կապիտալ ներդրումներ կատարել Էներգախնայղ համակարգերի ընդյայնման  բնագավառում՝ մանկապարտեզներիում իրականացնելով ջերմամեկուսացման և արևային ֆոտովոլտային կայանների տեղադրման աշխատանքներ,
· աշխուժացնել համայնքի մշակութային, մարզական և հասարակական կյանքը 
· աջակցել համայնքի ակտիվ երիտասարդներին՝ նրանց կողմից նախաձեռնվող միջոցառումների անցկացնամ,   առաջադեմ ծրագրերի իրականացման նպատակով, 
· սոցիալական ապահովության բնագավառում՝ տրամադրել աջակցություն Լոռի Բերդ  համայնքի ավագանու 11.04.2025թ. թիվ 25Ա և 26Լ որոշումներով հաստատված կարգով և չափորոշիչներով:

      Լոռի Բերդ համայնքի 2026 թվականի բյուջեի եկամուտները կանխատեսվում են.

· վարչական բյուջեի գծով  - 372,7 մլն. դրամ
· ֆոնդային բյուջեի գծով- 594, 8 մլն. դրամ
     Համայնքի բյուջեի միջոցների 2026 թվականի տարեսկզբի ազատ  մնացորդ է կանխատեսվել -100,0 մլն.դրամ:
      Վարչական բյուջեի եկամուտներից 269,7 մլն.դրամը, կամ 72.4 տոկոսը, բաժին է ընկնում ֆինանսական համահարթեցնան սկզբունքով պետական բյուջեից տրամադրված դոտացիային, իսկ 103,0 մլն. դրամը՝ սեփական եկամուտներն են:
       2026 թվականի սեփական եկամուտների պլանավորումը իրականացվել է հաշվի առնելով  ՀՀ հարկային օրենսգրքով,  «Տեղական տուրքերի և վճարների մասին» ՀՀ օրենքով և այլ իրավական ակտերով սահմանված կարգով և դրույքաչափերվ հաշվարկված գումարները, ինչպես նաև համայնքին սեփականության իրավունքով պատկանող գյուղատնտեսական և այլ տեխնիկայով մատուցված ծառայությունների համար վճարների գծով սպասվող գումարները, որոնց սակագները սահմանված են Լոռի Բերդ համայնքի ավագանու 13.01.2023թ.  թիվ 6-Ա որոշմամբ, ինչպես նաև հարկերի և տեղական վճարների գծով կուտակված ապառքների գումարները և դրանց գանձման դինամիկան:
     Ստորև ներկայացվում է 2026 թվականի համար նախատեսված եկամուտների գումարները՝ 2024 թվականի փաստացի և 2025 թվականի հաստատված բյուջեների եկամուտների հետ համեմատական վերլուծությամբ, համայնքի բյուջեի հավելուրդի կամ դեֆիցիտի (պակասուրդի)  համեմատական վերլուծությունը և համայնքի բյուջեի մուտքերի գծով ապառքների կառուցվածքը՝ աղյուսակների տեսքով: 

	Համայնքի վարչական բյուջեի մուտքերի համեմատական վերլուծությունը
հազ. դրամ

	Հ/հ
	ՄՈՒՏՔԻ ԱՆՎԱՆՈՒՄԸ
	2024թ.  փաստ. 
	2025թ. հաստ.
	2026թ.  կանխ.  
	2026թ.   2025թ. նկատ.  %

	
	
	
	
	
	

	 
	ԸՆԴԱՄԵՆԸ ՄՈՒՏՔԵՐ
	377 936,1
	396 878,1
	372 665,2
	93,9

	1
	Գույքային հարկեր անշարժ գույքից
	40 635,8
	38 106,3
	39 947,5
	104,8

	2
	Փոխադրամիջոցների գույքահարկ
	22 313,5
	24 823,7
	26 982,0
	108,7

	3
	 Տեղական տուրքեր
	580,0
	610,0
	610,0
	100,0

	4
	Պաշտոնական դրամաշնորհներ
	210 580,8
	239 934,1
	269 700,2
	112,4

	5
	Այլ եկամուտներ, այդ թվում
	103 826,0
	93 404,0
	35 425,5
	37,9

	5,1
	հողի և գույքի վարձակ. եկամուտ
	18 899,4
	12 340,0
	12 391,5
	100,4

	5,2
	վարչական գանձումներ
	11 802,0
	7 934,0
	7 934,0
	100,0

	5,3
	մուտքեր տույժերից և տուգանքներից
	 
	100,0
	100,0
	100,0

	5,4
	այլ եկամուտներ
	73 124,7
	73 030,0
	15 000,0
	20,5


        
	
Համայնքի բյուջեի հավելուրդի կամ դեֆիցիտի (պակասուրդի)  համեմատական վերլուծությունը

	(հազար  դրամ)    

	Անվանումը
	2024թ.փաստ.
	2025թ.հաստ.
	2026թ. կանխ.
	2026թ 2025թ նկատ.%

	ընդամենը հավելուրդ կամ դեֆիցիտ (պակասուրդ) 
	13 937,3
	71 287,7
	100 000,0
	140,0



	
Համայնքի բյուջեի հարկային եկամուտների գծով ապառքների կառուցվածքը

	հազ. դրամ

	Հ/հ
	ՄՈՒՏՔԻ  ԱՆՎԱՆՈՒՄԸ
	առ 01.01.2024թ.
	առ 01.01.2025թ.
	2025թ. 2024թ նկատ.%

	
	
	
	
	

	1
	Գույքային հարկեր անշարժ գույքից
	139 732,3
	142 828,1
	102,2

	2
	Փոխադրամիջոցների գույքահարկ
	46 986,0
	29 094,1
	61,9



     Ինչպես երևում է վերը նշված   վերլուծության աղյուսակից, 2026 թվականի համար կանխատեսված  բյուջեի վարչական եկամուտները 2025 թվականի համեմատությամբ պակաս են պլանավորվել 24,0 մլն. դրամով, քանի որ 2025 թվականի բյուջեի այլ եկամուտներում ներառվել է նաև ՀՀ կառավարության 27.03.2025 թվականի թիվ 356-Լ որոշման համաձայն բուսաբուծության աջակցության ծրագրի շրջանակներում պետական բյուջեից համայնքի բյուջե վճարման ենթակա գումարը՝ 58,0 մլն. դրամ, որի գծով 2026 թվականի բյուջեով եկամուտ  չի նախատեսվել: Առանց վերը նշված աջակցության գումարի՝ 2026 թվականի վարչական բյուջեի կանխատեսվող եկամուտները 2025 թվականի համեմատությամբ ավել է նախատեսվել 33,8 մլն.դրամով:
    2025թվականի վարչական բյուջեի ծախսային մասում ևս ներառվել է ՀՀ կառավարության 27.03.2025 թվականի թիվ 356-Լ որոշմամբ նախատեսված շահառուներին վճարման ենթակա աջակցության գումարը, որի  պատճառով վարչական բյուջեի  ծախսային մասում ևս  2026 թվականի ցուցանիշները նվազել են  2025 թվականի համեմատությամբ, ինչը արտացոլված է ստորև ներակայցվող աղյուսակում:

 Լոռի Բերդ համայնքի 2026 թվականի բյուջեի ծախսերը կանխատեսվում են.
· վարչական բյուջեի գծով  - 372, 7 մլն. դրամ
· ֆոնդային բյուջեի գծով- 694, 8  մլն. դրամ
       Ստորև ներկայացվում է  2026 թվականի վարչական բյուջեով  նախատեսված ծախսերը ըստ բյուջետային ծախսերի գործառնական դասակարգման՝  2024 թվականի փաստացի և 2025 թվականի հաստատված բյուջեների ծախսերի հետ համեմատական վերլուծությամբ 
Համայնքի վարչական բյուջեի ծախսերի համեմատական վերլուծությունը
հազ. դրամ
	Հ/հ
	ՄՈՒՏՔԻ  ԱՆՎԱՆՈՒՄԸ
	2024թ.  փաստ. 
	2025թ. հաստ.
	2026թ.  կանխ.  
	2026թ.   2025թ. նկատ.  %

	
	
	
	
	
	

	 
	ԸՆԴԱՄԵՆԸ  ԾԱԽՍԵՐ
	307 929,2
	396 878,1
	372 665,2
	93,9

	1
	Ընդհանուր բնույթի հանրային ծառայություններ
	113 008,9
	176 089,4
	189 804,0
	107,8

	4
	Տնտեսական հարաբերություններ
	67 774,6
	92 971,0
	32 400,0
	34,8

	5
	Շրջակա միջավայրի պաշտպանություն
	7 500,0
	8 280,0
	8 300,0
	100,2

	6
	Բնակարանային շինարարություն և կոմունալ ծառայություն
	23 609,3
	24 150,0
	7 500,0
	31,1

	7
	Առողջապահություն
	200,0
	 
	 
	 

	8
	Հանգիստ, մշակույթ և կրոն
	3 916,0
	13 300,0
	14 700,0
	110,5

	9
	Կրթություն
	12 530,4
	16 508,0
	16 658,0
	100,9

	10
	Սոցիալական պաշտպանություն
	7 890,0
	5 000,0
	5 000,0
	100,0

	11
	Հիմնական բաժիններին չդասվող պահուստային ֆոնդեր
	71 500,0
	60 579,7
	98 303,2
	162,3


         
    «Հայաստանի Հանրապետության բյուջետային համակարգի մասին» ՀՀ օրենքի 29-րդ հոդվածի 2-րդ մասի համաձայն  2026 թվականի վարչական բյուջեով նախատեսվել է պահուստալին ֆոնդ՝ 22, 9 մլն. դրամ գումարով:
             2026 թվականի ֆոնդային բյուջեով իրականացման ենթակա կապիտալ ծախսերը կատարվելու են հետևյալ հիմնական ուղղություններով.
· 2026 թվականի «Լոռի Բերդ համայնքի բնակավայրերի ներհամայնքային ճանապարհների կանոնավոր տուֆ քարով սալարկում» սուբվենցիոն ծրագրով աշխատանքներ - 360,0 մլն. դրամ ընդհանուր գումարով, որից համայնքի մասնաբաժնի գումարը՝ 126,0 մլն. դրամ: 
· 2025 թվականի «Լոռի Բերդ համայնքի բնակավայրերի ներհամայնքային ճանապարհների կանոնավոր տուֆ քարով սալարկում» սուբվենցիոն ծրագրով  աշխատանքներից 2026 թվականին կատարման ենթակա աշխատանքներ -187,4 մլն.դրամ:
· 2026 թվականի «Ուռուտ գյուղի մանկապարտեզի հիմնանորոգում և Ուռուտ, Սվերդլով, Լեջան, Ագարակ գյուղերի մանկապարտեզների ջեռուցնան համակարգի կառուցում, ներքին հարդարման աշխատանքներ և տարածքի բարեկարգում» սուբվենցիոն ծրագրով աշխատանքներ - 50,0 մլն. դրամ ընդհանուր գումարով, որից համայնքի մասնաբաժնի գումարը՝ 15,0 մլն.դրամ: 
· 2026 թվականի «Լոռի Բերդ համայնքի բնակավայրերի կենտրոնների բարեկարգում» սուբվենցիոն ծրագրով աշխատանքներ - 70,0 մլն. դրամ ընդհանուր գումարով, որից համայնքի մասնաբաժնի գումարը՝ 38,5 մլն.դրամ: 
· Գերմանական միջազգային համագործակցության ընկերության (GIZ) կողմից իրականացվող «Տեղական զարգացնան հիմնադրամ» ծրագրի «Համայնքների կարողությունների բարելավում էներգախնայողության և վերականգնվող էներգիայի ոլորտում» նախաձեռնության շրջանակներում Լոռի Բերդ համայնքի երեք մանկապարտեզների ջերմամեկուսացման և արևային ֆոտովոլտային կայանների տեղադրման  աշխատանքներ - 32,0 մլն. դրամ, որից 6,4 մլն. դրամը՝ համայնքի բյուջեի միջոցների հաշվին:
· Մասնակցային  բյուջեով առաջարկվող ծրագրեր -10.0 մյն.դրամ;
· «Նովա-340» մակնիշի կոմբայնի հնձող մաս և այլ անհրաժեշտ պահեստամասեր եգիպտացորենի համար- 13,0 մլն. դրամ ՝ համայնքի բյուջեի միջոցների հաշվին:

    Լոռի Բերդ համայնքում գործում է մեկ ՀՈԱԿ՝  «Լոռու մարզի Լոռի Բերդ  համայնքի մանկապարտեզ» ՀՈԱԿ-ը, որը ունի մեկական խումբ  Ագարակ և Լեջան գյուղերում: 2026 թվականի տարեվերջին նախատեսվում է խմբեր բացել նաև Ուռուտ և Սվերդլով բնկավայրերում:
   ՀՈԱԿ-ի հաստիքների թիվը 2025թ. կազմել է 7,74 հաստիքային միավոր, իսկ աշխատավարձի ֆոնդը՝ 11,0 մլն. դրամ, որը 2026թ. բյուջեով փոփոխության չի ենթարկվել:  2026 թվականի տարեվերջին Սվերդլով և Ուռուտ գյուղերի մանկապարտեզների շենքերի շահագործումից հետո այդ ցուցանիշները կվերանայվեն: 
Ես դիմում եմ համայնքի բնակիչներին, ավագանու անդամներին, բնակավայրերի վարչական ղեկավարներին՝ շահագրգիռ մոտեցում ցուցաբերելու համայնքի 2026 թվականի բյուջեի միջոցների հավաքագրմանը, դրանց նպատակային օգտագործմանը, բյուջեի կատարմանը և վերահսկմանը:

ԼՈՌԻ ԲԵՐԴ ՀԱՄԱՅՆՔԻ ՂԵԿԱՎԱՐ՝                               Ա. ՆԵՐՍԻՍՅԱՆ
Կ.Տ.

